
下大理少卿薛瑄獄除名爲民

　〈初王振問于楊士奇吾鄕人誰可大用者士奇薦瑄乃召爲大理少卿瑄至京帶往謝會指揮某死妾有色振〉

　〈姪王山欲聚之妻持不可妥因誣吿妻毒殺其夫都察院問已誣服瑄柝其寬駁還之都御史王文怒譛瑄故〉

　〈出入人罪繫獄瑄慨然曰辨𡨚獲咎死何愧焉持周易誦讀不廢至奏將決大臣有甲救之者得免除名放歸〉

　〈田里〉

南京國子監祭酒陳敬宗九載考績至京王振素慕敬宗

名托廵撫周忱往道其欲見之意敬宗辭他日乃遣綵段

羊酒求書程子四箴希彼往謝敬宗爲走筆書之而反其

禮幣竟不一見十八年不得遷敬宗浙江慈谿人○冊立

皇后錢氏○瓦剌太師順寧王脫歡死子也先嗣自脫歡

--

殺阿魯台倂吞諸部勢浸強盛至也先益横屢犯塞○召

廵撫陝西右都御史陳鎰還轉左都御史掌院事

十月徙封鄭靖王于懷慶○宣德廢后靜慈仙師胡氏薨

○楊士奇子楊稷有罪逮繫法司論死

　〈天順日錄記士奇晚年溺愛其子莫知其惡已而有奏其人命數十朝廷不得已付之法司時士奇老病不能〉

　〈起朝廷猶安慰之士奇始論其子於法斬之鄉人預爲祭文數其惡天下傳誦焉〉

甲子〈正統九年〉

正月新建太學成　上臨幸袛謁先聖行釋奠禮先是太

學猶因元陋吏部主事李賢上言　國家建都北京以來

所廢弛者莫甚于太學所創新者莫多于佛寺舉措如是

可謂舛矣若重修太學雖極壯麗不過一佛寺之費請及

時修舉以致養賢及民之效從之

三月少師大學士楊士奇卒年八十贈太師謚文貞所著

有沙羡稾文籍志東里集諸書

　〈楊文貞薦達士類多陟淸華吾蘇一郡葢有三人尙書楊翥都憲吳納檢討陳繼陳初敎書儒生文貞初不相〉

　〈識惟於周文襄處見其一詩遂薦之亦今人所不能及者〉

　〈何孟春曰權衡之地銖兩可移勢之所使不言而喻楊文貞在閣時其婿來京久之當歸念無囊資會有知府〉

　〈某犯賍千萬貫賂其婿數千求救時某知府已入都察院獄文貞不得已於該遣當問理日遣一吏持盒食至〉

　〈院云楊少師與某知府送飯該道官遂親下獄釋某知府刑具候其飯畢凡事一切聽令分雪遂得還職我朝〉

　〈不立宰相然內閣之擢葢如此〉

